
Gorchymyn Diogelu Gofod Cyhoeddus ar gyfer Maes Parcio Fairfield, Y Fenni

Mae Cyngor Sir Fynwy ("y Cyngor") gan ymarfer ei bwerau dan Adrannau 59, 60, 62, 63, 66, 67, 68 a 72 Deddf Ymddygiad Gwrthgymdeithasol, Troseddu a Phlismona 2014 ("y Ddeddf") a phob pŵer galluogi eraill drwy hyn yn gwneud y gorchymyn dilynol.

1. Daw'r Gorchymyn i rym ar 8 Mawrth 2017 a bydd yn weithredol am gyfnod o 3 blynedd ar ôl hynny os na chaiff ei amrywio neu ei ddiddymu gan orchmynion pellach gan y Cyngor.

2. Mae'r Gorchymyn yn cyfeirio at yr ardaloedd a ddiffiniwyd wedi'u cysgodi'n goch ar y map a atodir a elwir yn Faes Parcio Fairfield (cyfeirir ato yn y Gorchymyn hwn fel "yr Ardal Gyfyngedig").

3. Gwneir y Gorchymyn oherwydd bod y Cyngor yn fodlon ar seiliau rhesymol fod gweithgareddau yn yr Ardal Gyfyngedig yn cael effaith niweidiol ar ansawdd bywyd y rhai yn yr ardal, neu ei bod yn debygol y caiff gweithgareddau effaith o'r fath, a bod yr effaith, neu bydd yr effaith, o natur gyson neu barhaus ac mae, neu bydd, yn afresymol ac yn cyfiawnhau'r cyfyngiadau a osodir gan y Gorchymyn.

4. Wrth wneud y Gorchymyn hwn ymgynghorwyd gyda'r Prif Gwnstabl, Swyddfa'r Comisiynydd Heddlu a Throseddu, cynrychiolwyr cymunedol perthnasol, y Cynghorau Tref a Chymuned a pherchnogion/defnyddwyr yr Ardal Gyfyngedig (lle'n berthnasol) ac eiddo cyfagos.

5. Effaith y Gorchymyn yw gosod y gwaharddiadau a gofynion dilynol o fewn unrhyw ran o'r Ardal Gyfyngedig.
5.1. Ni chaniateir i unrhyw berson ddefnyddio'r maes parcio o fewn yr ardal ddaearyddol ar gyfer unrhyw ddiben heblaw parcio mewn baeau wedi'u marcio
5.2. Ni fydd unrhyw berson yn cymryd rhan mewn gweithgaredd fydd yn peryglu'r cyhoedd ac eiddo
5.3. Ni fydd unrhyw berson yn cymryd rhan mewn gweithgaredd sy'n tramgwyddo, yn wrth-gymdeithasol, anweddus neu'n peri gofid i unrhyw aelod o'r cyhoedd
5.4. Ni fydd unrhyw berson yn defnyddio'r maes parcio mewn meddiant anghyfreithlon o gyffuriau a gaiff eu rheoli, paraffernalia cyffuriau, sylweddau seicoweithredol ym meddiant sylweddau seicoweithredol gyda bwriad i gyflenwi neu rannu
5.5. Nid yw'r Gorchymyn yn atal cynnal digwyddiadau cymunedol a drefnwyd gan y Cyngor

	6.2     Mae unrhyw berson sy'n euog o drosedd dan yr adran yma'n atebol dan 		     euogfarn ddiannod i ddirwy heb fod yn fwy na lefel 3 ar y raddfa safonol (£1000 	     ar hyn o bryd) neu Hysbysiad Cosb Sefydlog o £100.

